
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR LIRIMIN DHE EMËRIMIN E DISA ANËTARËVE DHE SEKRETARËVE TË KZAZ-ve, PËR ZGJEDHJET E ORGANEVE TË QEVERISJES VENDORE TË DATËS 8 MAJ 2011   
Komisioni Qendror i Zgjedhjeve në mbledhjen e datës 31.03.2011, me pjesëmarrjen e:
Arben

RISTANI-


Kryetar

Hysen 
OSMANAJ-


Anëtar
Klement
ZGURI-


Anëtar
Vera

SHTJEFNI-


Anëtar

shqyrtoi çështjen me 

OBJEKT: 
Për lirimin dhe emërimin e disa anëtarëve dhe sekretarëve të KZAZ-ve, për zgjedhjet e organeve të qeverisjes vendore të datës 8 Maj 2011.

BAZA LIGJORE:     
Neni 21, pika 1, dhe 11, neni 29, pika 1, neni 30, neni 31, neni 32, të ligjit nr.10019, datë 29.12.2008 “Kodi Zgjedhor i Republikës së Shqipërisë”, Vendimi i KQZ-së Nr.45, datë 9.12.2010 “Për caktimin e partive politike që kanë të drejtë të paraqesin propozime për anëtarë të KZAZ-ve, për zgjedhjet e organeve të qeverisjes vendore të datës 8 Maj 2011”, Vendimi i KQZ-së Nr.5, datë 19.01.2011 “Për shpalljen e rezultatit të shortit për caktimin e partisë që do të propozojë anëtarin e shtatë të KZAZ-ve” 
KQZ pasi shqyrtoi dokumentacionin dhe propozimet e paraqitura nga partitë politike,

V Ë R E N
Komisioni Qendror i Zgjedhjeve me Vendimin Nr. 45, datë 09.12.2010 ka përcaktuar partitë politike, të cilat kanë të drejtë të paraqesin propozime për anëtarë të KZAZ-së. Sipas këtij vendimi, Partia Demokratike dhe Partia Socialiste e Shqipërisë kanë të drejtë të paraqesin secila propozim për dy anëtarë të KZAZ-së. Partia Lëvizja Socialiste për Integrim dhe Partia Bashkimi për të Drejtat e Njeriut kanë të drejtë të paraqesin secila propozim për një anëtar të  KZAZ-së. Në bazë të vendimit Nr.5, datë 19.01.2011 “Për shpalljen e rezultatit të shortit për caktimin e partisë, që do të propozojë anëtarin e shtatë të KZAZ-ve”, Partisë Demokratike i lind e drejta të propozojë  anëtarin e shtatë në KZAZ-të me numër tek, ndërsa Partisë Socialiste të Shqipërisë i  lind e drejta të propozojë  anëtarin e shtatë në KZAZ-të me numër çift. Partia Socialiste e Shqipërisë dhe Partia Bashkimi për të Drejtat e Njeriut nuk i paraqitën propozimet përkatëse brenda afatit të caktuar në nenin 28 të Kodit Zgjedhor.
Komisioni Qendror i Zgjedhjeve me vendimin Nr.108, datë 2.03.2011 ka emëruar disa anëtarë dhe sekretarë të KZAZ-ve në zbatim të vendimeve të tij për shpalljen vakante te vendit të anëtarit të katërt në KZAZ-të me numër çift dhe sekretarit të KZAZ-ve me numër tek. Partia Socialiste e Shqipërisë ka paraqitur propozimet për anëtarë dhe sekretarë të KZAZ-ve me shkresën numër 1506 Prot, datë 21.03.2011.
Anëtarët dhe sekretarët e emëruar nga KQZ-ja me vendimin Nr.108, datë 02.03.2011, kanë paraqitur doreheqjen nga detyra me datën 29.03.2011.

Komisioni Qendror i Zgjedhjeve, pasi shqyrtoi dokumentacionin e paraqitur nga Partia Socialiste e Shqipërisë për propozimet për anëtarë dhe sekretarë të KZAZ-ve, i gjen ato në përputhje me kërkesat e nenit 30 dhe 31 të Kodit Zgjedhor. 

 PËR KËTO ARSYE
Bazuar në nenin 21, pika 1, dhe 11, nenin 29, pika 1, nenin 30, nenin 31, nenin 32, të ligjit nr.10019, datë 29.12.2008 “Kodi Zgjedhor i Republikës së Shqipërisë”, Vendimin e KQZ-së Nr.45, datë 9.12.2010 “Për caktimin e partive politike që kanë të drejtë të paraqesin propozime për anëtarë të KZAZ-ve, për zgjedhjet e organeve të qeverisjes vendore të datës 8 Maj 2011”, Vendimin e KQZ-së Nr.5, datë 19.01.2011 “Për shpalljen e rezultatit të shortit për caktimin e partisë që do të propozojë anëtarin e shtatë të KZAZ-ve”;
V E N D 0 S I:
1. Të lirojë nga detyra anëtarët dhe sekretarët e KZAZ-ve, sipas lidhjes Nr.1.
2. Të emërojë në detyrën e anëtarëve dhe sekretarëve të KZAZ-ve propozimet e paraqitura nga Partia Socialiste e Shqipërisë sipas lidhjes Nr.2.
3. Ky vendim hyn nё fuqi menjёherё.
Lidhja 1
Lidhja 2

                   Nr. 233 i Vendimit                                         Data 31.03.2011 e Vendimit

Për lirimin dhe emërimin e  disa anëtarëve dhe sekretarëve të KZAZ-ve, për zgjedhjet  e organeve të qeverisjes vendore të datës 8 Maj 2011

